
隴頭水

作者：員半千

↑ 全唐詩�卷094

路出金河道，山連玉塞門。

旌旗雲裏度，楊柳曲中喧。

喋血多壯膽，裹革無怯魂。

嚴霜斂曙色，大明辭朝暾。

塵銷營卒壘，沙靜都尉垣。

霧卷白山出，風吹黃葉翻。

將軍獻凱入，萬里絕河源。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

